
Հայաստանի Հանրապետության կառավարության և Լիբանանի Հանրապետության կառավարության միջև  չափանիշների և որակի վերահսկման բնագավառներում գիտական և տեխնիկական համագործակցության մասին Արձանագրության ստորագրման նպատակահարմարության վերաբերյալ

Հայաստանի Հանրապետության կառավարության և Լիբանանի Հանրապետության կառավարության միջև չափանիշների և որակի վերահսկման բնագավառներում գիտական և տեխնիկական համագործակցության համապատասխան իրավապայմանագրային դաշտի ձևավորման և երկու երկրների միջև տվյալ բնագավառի հարաբերությունների կանոնակարգման նպատակով լիբանանյան կողմից առաջարկվել է համապատասխան փաստաթղթի ստորագրումը:

Այսպիսի փաստաթուղթը կարևոր դեր ունի տնտեսական բնույթի միջկառավարական համաձայնագրերի շարքում` երկու երկրների միջև տնտեսական հարաբերությունների զարգացման, գործարար ակտիվության բարձրացման, ինչպես նաև առևտրում տեխնիկական խոչընդոտների վերացման առումով:

Ներկայացված Արձանագրությամբ նախատեսվում է երկու երկրների միջև ստանդարտացման բնագավառում գիտական և տեխնիկական փոխշահավետ համագործակցության ծավալումը` Լիբանանի Հանրապետության ստանդարտների ինստիտուտի և Հայաստանի Հանրապետության ստանդարտների ազգային ինստիտուտի կողմից համատեղ աշխատանքների իրականացման ճանապարհով: Բացի այդ, նախատեսվում է փոխադարձ մատակարարվող արտադրանքի ազգային ստանդարտների ներդաշնակեցումը միջազգային ստանդարտներին:

Հաշվի առնելով վերոհիշյալը, ՀՀ էկոնոմիկայի նախարարությունը նպատակահարմար է համարում Հայաստանի Հանրապետության կառավարության և Լիբանանի Հանրապետության կառավարության միջև ստանդարտացման բնագավառում գիտական և տեխնիկական համագործակցության մասին Արձանագրության ստորագրումը Հայաստանի Հանրապետության կողմից:
